
 
 

ᐱᕙᓪᓕᐊᔪᖅ ᓴᖅᑭᑎᑕᐅᔪᖅ 
 
 
 

ᐅᖅᓱᐊᓗᖕᒥᒃ ᐊᑭᑐᓗᐊᖅᑎᑦᑎᑦᑕᐃᓕᒪᓂᕐᒧᑦ ᐊᑐᖅᑕᐅᕙᒃᑐᖅ   
 
ᐃᖃᓗᐃᑦ, ᓄᓇᕗᑦ (ᓯᑎᐱᕆ 28, 2009) – ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᑦ 
ᒥᑭᒡᒋᐊᖅᑎᑦᑎᖕᒪᑕ ᐅᖅᓱᐊᓗᖕᒧᑦ ᐊᑭᑐᓗᐊᖅᑎᑦᑎᑦᑕᐃᓕᒪᓂᕐᒧᑦ ᐊᑐᖅᐸᒃᑕᒥᓂᒃ 7.96¢/kWh-ᒥᑦ 
4.68¢/kWh-ᒧᑦ, ᑕᒪᓐᓇᓗ ᐊᑐᓕᕈᒫᖅᖢᓂ ᐅᑐᐱᕆ 1, 2009-ᒥ. 
 
ᔫᓂ 17, 2009-ᖑᑎᓪᓗᒍ, ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᑦ ᑎᑎᕋᖅᓯᓚᐅᖅᑐᑦ 
ᐱᓇᔫᑎᒋᔭᒥᓂᒃ ᒥᓂᔅᑕᕆᔭᐅᔪᒧᑦ ᑲᒪᒋᔭᒃᓴᖃᖅᑎᑕᐅᔪᒧᑦ ᑖᒃᑯᓄᖓ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ 
ᐅᓄᕈᓐᓃᖅᑎᒋᐊᕈᒪᓪᓗᒍ ᐅᖅᓱᐊᓗᖕᒥᒃ ᐊᑭᑐᓗᐊᖅᑎᑦᑎᑦᑕᐃᓕᒪᓂᕐᒧᑦ ᐊᑐᖅᑕᐅᕙᒃᑐᒥᒃ ᑕᒪᐃᓐᓂ 
ᓄᓇᕘᒥ ᓄᓇᓕᓕᒫᓂ, ᑖᓐᓇ ᐋᖅᑭᒃᑕᐅᓯᒪᓚᐅᖅᓯᒪᓪᓗᓂ 12.52¢-ᑎᑕᐅᓪᓗᓂ ᐊᑕᐅᓯᕐᒧᑦ ᑭᓗᕚᑦ-ᒧᑦ 
ᐃᑲᕐᕋᒧᑦ (kWh-ᖑᓂᕋᖅᑕᐅᕙᖕᒥᔪᖅ).    
 
ᐊᑐᖅᑕᐅᓚᐅᑲᖕᓂᐊᖅᑐᒥᒃ 7.96¢/kWh-ᒥᒃ ᐊᖏᖅᑕᐅᔪᖃᓚᐅᖅᓯᒪᔪᖅ ᐊᑐᖅᑕᐅᓂᐊᖅᖢᓂ ᔪᓚᐃ 1, 
2009-ᒥᑦ ᓯᑎᐱᕆ 30, 2009-ᖑᕋᓱᖕᓂᖓᓄᑦ. ᐃᒡᓗᕐᔪᐊᓂ ᐊᑐᖅᑕᐅᕙᒃᑐᓄᑦ ᐊᑭᓕᖅᓲᑕᐅᕙᒃᑐᓄᑦ 
ᕿᒥᕐᕈᒃᑲᓐᓂᕐᓂᕐᒥᒃ ᑲᑎᒪᔩᑦ ᒥᑭᓕᒋᐊᖅᑎᑦᑎᒃᑲᓐᓂᖁᔨᕗᑦ 4.68¢/kWh-ᖑᓕᕐᓗᓂ ᐅᑐᐱᕆ 1, 2009-ᒥᑦ 
ᑎᓯᐱᕆ 31, 2009-ᒧᑦ. 
 
ᑕᒪᕐᒥᑦᑎᐊᖅ ᐊᑭᓕᐅᑕᐅᕙᓪᓕᐊᔪᑦ ᑲᑎᑕᐅᔪᑦ ᐃᓕᔭᐅᕙᒃᐳᑦ ᐅᖅᓱᐊᓗᖕᒧᑦ ᐊᑭᑐᓗᐊᖅᑎᑦᑎᑦᑕᐃᓕᒪᓂᕐᒧᑦ 
ᑮᓇᐅᔭᖁᑎᒋᔭᐅᔪᑦ ᐱᔾᔪᑎᖃᖅᑐᑦ ᐅᖅᓱᐊᓘᑉ ᐊᑭᑐᐃᓐᓇᖓᓂᒃ ᐃᓚᓕᐅᔾᔨᓯᒪᙱᖦᖢᑎᒡᓗ ᐊᓯᖏᓐᓂᒃ 
ᖁᓪᓕᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᑦ ᐊᑭᓕᖅᓱᒐᒃᓴᖏᓐᓂᑦ. ᑖᓐᓇ ᐋᖅᑭᒃᓱᖅᑕᐅᓯᒪᕗᖅ 
ᖁᒻᒧᒃᐸᓪᓕᐊᔪᓐᓇᖅᑎᑕᐅᕙᒃᖢᓂ ᐊᒻᒧᒃᐸᓪᓕᐊᔪᓐᓇᖅᑎᑕᐅᕙᒃᖢᓂᓗ ᒪᓕᒡᓗᓂ ᐃᒐᓯᐅᑎᐅᑉ ᐅᖅᓱᐊᓘᑉ 
ᐊᑭᖓᓂᒃ, ᑕᒪᓐᓇ ᐊᑐᖅᑕᐅᓪᓗᐊᑕᖅᐸᒃᖢᓂ ᐆᒻᒪᖅᑯᑎᖃᕐᓂᕐᒧᑦ ᐊᑭᒋᔭᐅᕙᒃᑐᒥᑦ.  

ᖃᐅᔨᔭᖃᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓴᖅᑖᒃᑭᒃ ᐅᑯᐊᒃ: 
ᐋᑕᒻ ᕿᓗᖅᑭᓵᖅ      ᑎᐅᕈᓪ ᑕᐃᓗ 
ᑐᓴᐅᒪᑎᑦᑎᓂᕐᒧᑦ ᐱᓕᕆᔨ    ᐊᑭᓂᒃ ᐋᖅᑭᒃᓱᐃᕙᖕᓂᕐᒧᑦ ᖃᐅᔨᓴᖅᑎ 
ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᑦ  ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ   
(867) 979-7534     ᑎᒥᖁᑎᖏᑦ 

